
భజనం హీరమ్

రామమటత కృష్ణమటత  నామ రటత శఙ్కరం
బ్రహ్మ  భజత కర్మ సృజత సత్యమటత సాదరమ్ ॥ధ్రువమ్ ॥

మర్మ చరత విశ్వభువనదారుపురుషపుష్కరం
గోలనయననీలవదనపీతవసనభాస్వరమ్ ॥ ౧॥

ప్రేమనగరభవ్యరసికభక్తిదయితసున్దరం 
క్షేత్రవిధురపణ్డితవరభారభరితమన్దరమ్    ॥౨॥

నిత్యనమితవాసవసురసారసకలనిర్జరం
వైదికధనమానమహిమసంస్కృతసుఖమక్షరమ్  ॥ ౩॥

దీనధరితహీనభరితపూర్ణపురుషమీశ్వరం
రోగశమనయోగకరణభుక్తిభవనభాసురమ్ ॥ ౪॥

ముగ్ధసలిలదుగ్ధధవలధారసరలడామరం 
దేవపతితపావనసుఖశాశ్వతపరమేశ్వరమ్ ॥ ౫॥

నన్దకవనకున్దసహితమన్దరహితఖేచరం  
ద్వన్ద్వమనసి  వాసకమతిగన్ధమధురకేశరమ్  ॥౬॥
ఇతి నన్దప్రదీప్తకుమారవిరచితం    భజనం హీరం సమాప్తమ్ ।

